
CONVENIO DE COLABORACIÓN ENTRE A DEPUTACIÓN PROVINCIAL DE LUGO E O CONCELLO DE ___________ PARA A ADHESIÓN AO “PORTAL DE TRANSPARENCIA”

 En Lugo, a [data] de [mes] de 2015.

 REUNIDOS

Dunha parte, o Ilmo. Sr. D. Darío Campos Conde, Presidente da Excma. Deputación de Lugo (en diante, a “Deputación”), con CIF P2700000I e domicilio en Rúa San Marcos nº 8, actuando en nome e representación da citada entidade, de conformidade co artigo 34 da Lei 7/1985 de 2 de abril, Reguladora de Bases de Réxime Local (en diante, “LBRL”).

E doutra, o Ilmo. Sr. D. [Nome e apelidos do alcalde], Alcalde do Concello de [Nome do Concello] (en diante, o “Concello”) con CIF.: [CIF do Concello] e domicilio en [Enderezo do Concello], actuando en nome e representación da citada entidade, de conformidade co artigo 21 da LBRL. 

Ambas partes comparecen en nome e representación das súas respectivas entidades, recoñecéndose de modo recíproco capacidade, lexitimación e vixencia das súas respectivas competencias para subscribir o presente Convenio e, ao efecto,

 EXPOÑEN

 I. A transparencia e o dereito de todos os cidadáns a obter información das Administracións, así como a súa consecuencia práctica, a participación destes nos asuntos públicos, constitúen a base dos Estados modernos. 

 II. En consonancia co exposto, a Constitución Española nos seus artigos 20.1.d e 23.1 vén de recoñecer de forma explícita o dereito dos cidadáns a: i) comunicar ou recibir libremente información veraz por calquera medio de difusión; ii) participar nos asuntos públicos. Pola súa banda, o artigo 105.b da Constitución remite á lei a regulación do dereito de acceso aos arquivos e rexistros administrativos, agás no que afecte á seguridade e defensa do Estado, a averiguación dos delitos e a intimidade das persoas.

 III. En desenvolvemento do disposto nos artigos antes referidos, a Lei 30/1992, de 26 de novembro, de Réxime Xurídico das Administracións Públicas e do Procedemento Administrativo Común (LRJAP e PAC, en diante), ao regular as relacións dos cidadáns coas Administracións Públicas, recoñece o dereito dos mesmos a obter copias dos documentos que obren en poder daquelas, de obter información pública e de acceder aos expedientes administrativos nos que ostenten un interese lexítimo (arts. 37 e 45 LRJPAC).

Sen prexuízo de todo o anterior, o paso definitivo para a modernización do Ordenamento Xurídico nacional en materia de relacións administrativas, acceso dos cidadáns aos servizos públicos, coñecemento da información das Administracións Públicas e, en definitiva, de fomento da participación dos administrados nos asuntos públicos, levouse a cabo a través da aprobación de dúas disposicións esenciais: 

 i) A Lei 19/2013, de 9 de decembro, pola que se aproba a Lei de Transparencia e Bo Goberno (LT, en diante).

 ii) A Lei 11/2007, de 22 de xuño, de acceso electrónico dos cidadáns aos servizos electrónicos (LAECSP, en diante).

 IV. A Lei de Transparencia vén a responder ás esixencias duns cidadáns cada vez máis conscientes da importancia da xestión dos fondos públicos e da necesidade de asegurar o emprego eficiente dos mesmos. Igualmente, ofrece resposta á demanda dos particulares de poder relacionarse en condicións adecuadas coas Administracións Públicas pero, así mesmo, cos entes, organismos e entidades dependentes: en definitiva, de procurar unha relación máis directa, participativa e inmediata. 

 No referido contexto, a LT vén a:

 1) Impoñer ás Administracións Públicas (polo tanto, tamén ás Entidades Locais) e a determinadas entidades dependentes das mesmas unha obriga de publicidade. 

Dita obriga comprende a publicación nun Portal ou na súa Sede Electrónica (“Portal de Transparencia”) de información institucional, organizativa, de planificación, económica, orzamentaria, estatística e con relevancia xurídica, dunha forma clara, estruturada e comprensible para os interesados, así como preferiblemente en formatos reutilizables.

En concreto, en virtude do texto legal, as Administracións Públicas deben: i) establecer mecanismos adecuados para facilitar a accesibilidade, a interoperabilidade, a calidade, a reutilización, a identificación e a localización da devandita  información relevante; ii) garantir que tal información resulte comprensible, de fácil acceso e gratuíta.

2) Recoñecer aos cidadáns, dun modo máis profundo e reforzado do que ata o momento se  recollía na LRJAP e PAC, o dereito de acceder á información pública relevante para permitirlles coñecer correctamente as políticas e instrumentos de xestión adoptados. Este dereito concrétase na posibilidade de acceder aos contidos e documentos, calquera que sexa o seu formato ou soporte, que obren en poder dalgún dos suxeitos incluídos no ámbito de aplicación da Lei e que sexan elaborados por ou adquiridos no desempeño de funcións públicas, non sendo posible restrinxir ou denegar tal acceso salvo nos supostos taxados pola Lei. 

 A efectos de garantir a efectividade do referido dereito, inclúese un mandato para o establecemento dos sistemas necesarios a fin de integrar a xestión das solicitudes de información dos cidadáns no funcionamento da organización interna das Administracións Públicas e as entidades incluídas no ámbito subxectivo de aplicación da Lei.

 2) Establecer unha serie de principios e deberes de actuación a ser observados, no ámbito da Administración Local, polos altos cargos e asimilados

 3) así como, en todo caso, polos membros das Xuntas de Goberno.

 4) O establecemento dun réxime sancionador para o suposto de incumprimento dos principios e deberes de actuación previstos.

 V. De todo o anterior despréndese, considerando o carácter vinculante da LT e a data de vencemento do prazo transitorio para á súa implantación, a necesidade de que a Deputación de Lugo e os concellos da Provincia, como Administracións Públicas suxeitas ás previsións da norma, adopten as medidas necesarias para cumprir coas obrigas de transparencia establecidas na citada Lei e, máis concretamente, dado o papel esencial que ferramentas informáticas e aplicacións de e-administración están chamadas a desempeñar, que habiliten os medios tecnolóxicos necesarios para que, sen prexuízo doutras canles, o acceso dos cidadáns á información pública poida realizarse por medios electrónicos e telemáticos. 

 VI. En ocasións, existe unha limitación de determinados Concellos e outras Entidades Locais para construír e manter nun correcto funcionamento a infraestrutura necesaria para a implantación, explotación e mantemento de servizos de administración electrónica, o que pode dificultar ou diferir a adopción dos mecanismos necesarios para a posta en marcha dos “Portais de Transparencia” esixidos pola LT. 

Esta circunstancia fai necesaria unha colaboración entre as Administracións Locais da Provincia de Lugo e de coordinar as súas respectivas competencias, a fin de posibilitar o cumprimento das previsións legais e que os cidadáns vexan debidamente satisfeitos os seus dereitos, na medida en que: 

 A) Os respectivos Concellos son suxeitos obrigados pola LT e, adicionalmente, son os titulares das competencias administrativas substantivas nas materias e ámbitos sobre os que se debe facilitar información transparente aos cidadáns, resultando directamente responsables do cumprimento das obrigacións da citada LT. 

 B) A Deputación Provincial de Lugo, ademais de ser igualmente unha Administración obrigada pola LT no que se refire ao ámbito da súa xestión, teñen atribuída un labor de asistencia, xestión e cooperación económica, técnica e xurídica aos concellos. Polo tanto, é posible que poida procurar ás Entidades Locais do seu territorio servizos avanzados de administración electrónica (ámbito no que, en definitiva, tamén incide a LT), con máis motivo na súa redacción actual a Lei 7/1985, de 2 de abril, Reguladora de Bases do Réxime Local (LBRL) inclúe entre as competencias propias das Deputacións a prestación dos servizos de administración electrónica nos municipios con poboación inferior a 20.000 habitantes.

 VII. A Deputación de Lugo e os Concellos da Provincia, conscientes da necesidade de que a totalidade das Entidades Locais proporcionen aos cidadáns os medios materiais para facer efectivos os dereitos recoñecidos por LRJAP e PAC, LAECSP (e, actualmente, LT, para asegurar o nivel adecuado de transparencia), desenvolven na Provincia de Lugo distintos Programas co obxecto de dotar aos concellos que decidan adherirse dos medios materiais e técnicos para alcanzar un adecuado nivel de Administración Electrónica (principalmente, os proxectos Innova-TE e Innova-TE2, ambos cofinanciados polo Fondo Europeo de Desenvolvemento Rexional –FEDER-).

 VIII. En relación con Innova-TE2, a Deputación deseñou o novo Proxecto “Goberno Intelixente”, cuxas características básicas detállanse no ANEXO I, o cal representa un novo avance no ámbito da Administración Electrónica como medio de relación entre as Administracións Locais da Provincia de Lugo e os cidadáns. O proxecto, considerando as obrigas da LT e a necesidade de garantir un nivel adecuado de transparencia, inclúe entre as súas medidas o desenvolvemento e posta en marcha dos medios tecnolóxicos necesarios para permitir a publicidade da información prevista na LT. 

O eixe central do Proxecto “Goberno Intelixente” é a creación dun portal titularidade da Deputación de Lugo que é posto a disposición dos Concellos adheridos para desenvolver os seus respectivos Portais de Transparencia e Goberno Aberto, en diante “Portal de Transparencia”, (debidamente adecuados á súa imaxe institucional) para facilitar que aqueles poidan cumprir as súas obrigacións en materia de transparencia, xestionar telematicamente as peticións de información e desenvolver as tarefas diarias necesarias para difundir a información pública e facilitar o acceso dos cidadáns á mesma. 

 O Portal de Transparencia constituirase así en elemento esencial de información e comunicación do Concello cos cidadáns, a través da fusión de catro elementos esenciais que engloban o concepto de “Goberno Aberto”: (i) publicidade activa; (ii) participación cidadá; (iii) Bo Goberno; (iv) acceso á información.

Deste xeito, preténdese favorecer o cumprimento por calquera Concello adherido das súas obrigas segundo a Lei de Transparencia e dotarlle dos medios tecnolóxicos necesarios para articular novas fórmulas de comunicación e información aos cidadáns, baseado nun concepto moderno de Administración transparente e accesible, que aporte valor á cidadanía.

 IX. Para a execución das distintas actuacións previstas, resulta necesaria a colaboración das Administracións Públicas e a adecuada coordinación das súas competencias respectivas. 

 X. Considerando todo o exposto cabe sinalar que as Administracións Públicas, na súa misión de xestionar os intereses xerais con sometemento pleno á Lei e ao dereito, deben actuar de acordo cun principio de eficacia (artigo 103 da Constitución, artigo 3.1 da LRJAP e PAC e artigo 6.1 da LRBRL). 

 Así mesmo debe terse en consideración que os artigos 57 da LBRL e 6 da LRJPAC determinan que as relacións interadministrativas rexeranse polo principio xeral de cooperación. Por outra banda, o artigo 88 da LRJAP e PAC sinala que as Administracións Públicas poden celebrar acordos, pactos, convenios ou contratos con persoas de Dereito Público e Privado, sempre que non sexan contrarios ao Ordenamento Xurídico nin versen sobre materias non susceptibles de transacción e teñan por obxecto satisfacer o interese público que teñan encomendado.

Por todo canto antecede, as partes intervenientes, na representación e coas competencias que ostentan en virtude dos seus cargos, outorgan o presente documento en cuxa virtude 

ACORDAN

TÍTULO PRELIMINAR.

DISPOSICIÓNS XERAIS.

 PRIMEIRA.- OBXECTO DO CONVENIO.

 1. O presente Convenio ten por obxecto establecer as regras que rexen o marco xeral de colaboración entre o Concello e a Deputación Provincial de Lugo para desenvolver e implantar o “Portal de Transparencia” definindo as súas responsabilidades, dereitos e obrigas respectivas a tales efectos. 

 2. En particular, neste convenio defínense as condicións e procedementos polos que se rexe a posta a disposición do Concello dun “Portal de Transparencia” pola Deputación de Lugo, a fin de posibilitar o cumprimento das obrigas de transparencia que a LT impón ao Concello como Administración Pública e alcanzar os seguintes obxectivos: 

 (i) Procurar a maior transparencia na xestión e funcionamento dos Poderes Públicos.

 (ii) Fomentar a participación cidadá e a súa involucración na toma de decisións e no deseño das políticas públicas. 

 (iii) Facilitar ao Concello os servizos tecnolóxicos e de administración electrónica que son necesarios para a implantación do portal. 

 3. Igualmente é obxecto deste convenio establecer as bases para regular as relacións xurídicas que ambas Partes consideren de interese para a consecución dos obxectivos anteriores e levar a cabo as actuacións necesarias para lograr a máxima eficacia e rentabilidade das ferramentas (hardware e software) que son soporte do “Portal de Transparencia” ou dos seus desenvolvementos ou adaptacións ulteriores. 

 SEGUNDA.- NATUREZA DO CONVENIO.

 1. O Convenio asínase ao amparo dos artigos 57 e ss. da Lei 7/1985, de 2 de abril, Reguladora das Bases do Réxime Local, de conformidade co establecido nos artigos 6 e 88 da Lei 30/1992, de 26 de novembro, de Réxime Xurídico das Administracións Públicas e do Procedemento Administrativo Común (LRJPAC). Na súa virtude, ten natureza administrativa e regúlase polo establecido nas presentes cláusulas e na lexislación de aplicación. 

 2. Este Convenio queda excluído do ámbito de aplicación do Real Decreto Lexislativo 3/20011, de 14 de novembro, polo que se aproba o Texto Refundido da Lei de Contratos do Sector Público.

TERCEIRA.- FINANCIAMENTO.

 1. A implantación do Portal de Transparencia tivo lugar no marco do Programa “Innova-TE2”, programa xestionado e desenvolvido pola Deputación de Lugo e cofinanciado nun 80% a través das axudas do Fondo Europeo de Desenvolvemento Rexional (FEDER).

 2. O presente Convenio non xerará nin dará lugar a contraprestacións económicas.

 3. Durante o prazo de vixencia do presente convenio ou ata que transcorra o prazo de cinco anos a contar dende a data da finalización do Período de Programación 2007-2013, o uso da Plataforma soporte do “Portal de Transparencia”, o mantemento, actualización e/ou xestión da mesma, así como a formación a impartir pola Deputación ou pola persoa seleccionada pola mesma terán carácter gratuíto para o Concello. 

 4. Non obstante o disposto nos apartados anteriores, cada unha das partes asumirá o custo das actuacións que -con persoal propio ou alleo- deban realizar para levar a cabo as tarefas que respectivamente asumen no desenvolvemento, implantación e funcionamento posterior do Portal de Transparencia do Concello. 
 CUARTA.- PRINCIPIOS XERAIS. 

 A colaboración entre a Deputación de Lugo e o Concello rexerase polos seguintes principios:

 a) Respecto da autonomía dos municipios: a Deputación colaborará co Concello para responder, como Administración máis próxima ao cidadán e canle inmediata deste nos asuntos públicos, ás necesidades da cidadanía. 

 É o Concello o encargado de expresar directamente os seus prioridades políticas en relación ao seu territorio, dun xeito dinámico e de acordo coa súa evolución no tempo.

 b) Fomento da acción concertada: a articulación do Portal de Transparencia responde a unha contorna complexa na que conflúen competencias tanto da Deputación como do Concello que, en aras da consecución do interese público, vense abocadas a ser interdependentes e para ese efecto articularán estratexias compartidas.

 c) Modelo flexible: a colaboración  institúese con vocación de continuidade no tempo, sendo posible poder renovala por acordo expreso entre as Partes. As previsións do convenio poderán seguir adaptándose para incluír novos servizos que permitan converter o Portal de Transparencia nunha ferramenta áxil de mellora da xestión e a toma de decisións polo Concello. 

 d) Impulso dos medios electrónicos: as partes do presente convenio impulsarán o uso interactivo das tecnoloxías da información e a comunicación, especialmente, nas súas relacións cos cidadáns.

 e) Interoperabilidade: a información publicada no Portal de Transparencia será conforme ao Esquema Nacional de Interoperabilidade, aprobado polo Real Decreto 4/2010, de 8 de xaneiro, así como ás normas técnicas de interoperabilidade.

 f) Accesibilidade: a Deputación e o Concello colaborarán para garantir o uso de sistemas sinxelos que permitan obter información de interese cidadán de xeito rápido, seguro e comprensible. Potenciarase o uso de criterios unificados na procura e visualización da información que permitan a difusión informativa, seguindo os criterios e estándares internacionais e europeos de accesibilidade e tratamento documental.

 g) Reutilización: fomentarase que a publicación da información no Portal de Transparencia sexa efectuada en formatos que permitan á súa reutilización, de acordo co previsto na Lei 27/2007, de 16 de novembro, sobre reutilización da información do Sector Público e na súa normativa de desenvolvemento.

 h) Eficacia e eficiencia: os recursos persoais, técnicos e materiais utilizaranse da forma máis eficaz e eficiente, no marco dunha xestión baseada no aproveitamento das economías de escala, así como no intercambio de coñecementos e experiencias.

 i) Avaliación e mellora: efectuaranse avaliacións e análises do impacto das accións conveniadas na cidadanía e as súas necesidades, de maneira que -no seu caso- poidan delimitarse novos obxectivos e/ou redefinirse os inicialmente previstos.

TÍTULO PRIMEIRO

IMPLANTACIÓN E DESENVOLVEMENTO DO PORTAL DE TRANSPARENCIA

 QUINTA.- CONDICIÓNS XERAIS.

 1. O desenvolvemento responderá, en todo momento, ás seguintes regras básicas:

 A.- Alcance da posta a disposición do “Portal de Transparencia”.

 A.1) A Deputación de Lugo, sen contraprestación económica e con carácter non exclusivo, durante o tempo de vixencia do presente convenio, pon a disposición do concello do uso do “Portal de Transparencia”, plataforma aloxada nos servidores da Deputación e accesible dende a Sede Electrónica e/ou páxina web do Concello, mediante a que se facilitará ao mesmo o cumprimento das obrigacións que a LT impón en materia de transparencia. 

 As características e funcionalidades básicas da plataforma detállanse, a título enunciativo, no ANEXO II do presente convenio. 

 A.2) Aínda que o uso da plataforma non se cede ao concello a título exclusivo, a Deputación realizará a personalización do portal á denominación e imaxe institucional do Concello de modo que o “Portal de Transparencia”, unha vez especificamente adaptado e sen prexuízo da súa base tecnolóxica común, ofreza ao Concello un espazo personalizado que poida ser obxecto dunha utilización exclusiva para: 

 (i) O cumprimento das obrigas que en materia de publicidade activa imponlles a LT.

 (ii) A recepción, xestión e resolución das solicitudes de información que ao amparo da LT diríxanlle os Cidadáns. 

 (iii) A adecuada aplicación dos principios reitores recollidos na LT. 

 (iv) O cumprimento de calquera outra obriga que, en materia de transparencia, poida ser establecida aos Concellos, en canto Administración Pública.

 A.3) Previo consentimento da Deputación de Lugo, a posta a disposición da plataforma poderá ser estendida aos organismos públicos dependentes do Concello, sempre que se inclúan dentro do ámbito de aplicación da LT e aos únicos efectos de cumprir as obrigas establecidas na citada Lei. Para ese efecto, as condicións específicas deberán ser establecidas mediante anexo e respectar as previsións do presente convenio. 

 B.- Facultades e compromisos da Deputación. 

 B.1) A titularidade da plataforma corresponderá á Deputación Provincial de Lugo, de conformidade co previsto na cláusula sétima do presente Acordo. En canto ao titular, a Deputación determinará, entre outros aspectos: 

- As características técnicas e modo de emprego da plataforma (hardware e software), 

- Os campos mínimos de información que, no seu caso, os concellos deben completar para o cumprimento da finalidade da plataforma e o seu correcto funcionamento. 

- O modo e termos de mantemento da plataforma (hardware e software). 

- Definir e modificar as condicións de acceso precisas para que o Concello e o seu persoal poida acceder aos sistemas que conforman o Portal de Transparencia. 

- Delimitar as condicións de formación mínima previa que deben reunir as persoas, tanto da Deputación como do Concello respectivo, que sexan designadas para acceder a utilizar a plataforma a calquera nivel, á súa actualización e/ou atención de peticións de información polos cidadáns. 

 B.2) O concello comprométese a crear unha ligazón de acceso ao Portal de Transparencia na súa páxina web e á colaboración en todo momento coa Deputación de Lugo para a asistencia e mantemento do mesmo.

 B.3) A Deputación de Lugo farase cargo integramente da adquisición, instalación e mantemento do equipamento informático necesario nos seus servidores para posibilitar o funcionamento do “Portal de Transparencia”. 

 B.4) A Deputación Provincial de Lugo porá a disposición dos Concellos usuarios para administrar o seu Portal de Transparencia e un punto de contacto para a recepción de suxestións sobre modificacións da estrutura das ferramentas informáticas, novas funcionalidades ou detección de erros ou melloras de funcionamento. 

 C.- Contidos e acceso á información. 

 C.1) O Concello será responsable da identificación e recompilación da información a incluír na plataforma, de cumprimentar os campos e indicadores mínimos requiridos e de incluír os datos a ser obxecto de publicidade conforme á LT, así como de decidir o modo en que tales datos deben publicarse. 

 C.2) O Concello será o único competente para decidir atender ou non as peticións de información realizadas polos administrados, así como de determinar o modo de atendelas, e igualmente da correcta aplicación dos principios que, en relación coa actuación dos cargos públicos, impóñenselle como Administración Pública pola LT.

 C.3) O Concello non poderá ter acceso á documentación, información e/ou datos da Deputación ou outros concellos, salvo que os mesmos sexan obxecto de publicación ou difusión pública na plataforma, previa decisión adoptada polo Concello respectivo.

 D.- Actualizacións de contidos. 

 D.1) A revisión, seguimento e/ou depuración da información obxecto de publicación no Portal de Transparencia, así como a inclusión material ou directa de datos a partir de soportes non informatizados correrá a cargo do Concello, en canto Administración competente e suxeita ás obrigacións da LT. 

 D.2.) A fin de conseguir a maior axilidade na permanente actualización dos datos do “Portal de Transparencia” e sen prexuízo de que a mesma sexa responsabilidade do Concello, ambas Partes arbitrarán os medios precisos para que as actualizacións poidan implantarse coa maior celeridade posible, por procedementos electrónicos, informáticos ou telemáticos. 

 E.- Seguimento e coordinación. 

 E.1) Ambas partes asinantes comprométense a cumprir os acordos que se alcancen polos órganos colexiados que, no Título 3º do presente convenio, defínense para asegurar o correcto desenvolvemento do Proxecto e o seguimento do convenio. A tales efectos, os Órganos de Goberno da Deputación e o Concello deberán adoptar os acordos que sexan necesarios.

 SEXTA.- TITULARIDAD E USO DA PLATAFORMA.

 1. A titularidade da Plataforma e, polo tanto, do Hardware e Software que a integra e postos a disposición dos concellos, corresponde en exclusiva á Deputación Provincial de Lugo, nos termos pactados nos contratos de desenvolvemento e/ou licenza cos provedores que a desenvolveron. Así mesmo, serán de titularidade da Deputación os contidos do Portal, salvo no relativo á información e datos introducidos polo Concello para cumprir coas disposicións da LT. 

 2. De conformidade co previsto no parágrafo anterior, corresponden en exclusiva á Deputación Provincial de Lugo os dereitos de explotación, cesión de uso e adaptación do Hardware e Software soporte do “Portal de Transparencia” e, igualmente, o dereito a levar a cabo ulteriores desenvolvementos e/ou modificacións dos mesmos. 

 3. A posta a disposición do Concello da Plataforma será para uso exclusivo do concello e, no seu caso, dos organismos públicos para os que así se previu expresamente polo que non poderá en ningún caso cederse ou facilitarse o seu uso a terceiros. 

 4. O Concello será dado de alta no Rexistro de Administracións Usuarias do “Portal de Transparencia” creado pola Deputación de Lugo. 

 5. A Deputación de Lugo poñerá igualmente a disposición do Concello as sucesivas versións do “Portal de Transparencia” que, no seu caso, se desenvolvan no futuro e sempre que estea en vigor o convenio de colaboración entre ambas partes. A Deputación procurará que as actualizacións perturben o mínimo posible o funcionamento do Concello. 

 A Deputación Provincial de Lugo realizará os seus mellores esforzos para notificar aos concellos, na medida que iso sexa posible e con antelación razoable, daqueles períodos de tempo nos que se interrompa o servizo da Plataforma, sexa dos seus espazos privados e/ou páxina web postos a disposición dos concellos . 

 6. O concello non está autorizado para modificar a estrutura xeral básica da Plataforma ou dos seus módulos correspondentes nin, así mesmo, para planear á Deputación a esixencia de dita modificación. 

TITULO SEGUNDO.

OBRIGAS E RESPONSABILIDADES.

 SÉPTIMA.- DEREITOS E OBRIGAS DA DEPUTACIÓN.

 1. A Deputación Provincial de Lugo asume, nos termos previstos neste convenio, as seguintes obrigas:

 a) O desenvolvemento, configuración técnica e personalización do “Portal de Transparencia” a ser utilizado polo Concello, así como a súa integración cos perfís do Concello e da Deputación nas Redes Sociais. 

 b) O aloxamento da plataforma soporte do Portal e dos espazos habilitados na mesma nos propios servidores da Deputación ou, no seu caso, contratar o espazo necesario para o seu aloxamento por terceiros durante, polo menos, a vixencia do presente Convenio.

 c) A posta a disposición do concello dun “Portal de Transparencia”.

 d) A realización das tarefas necesarias para o mantemento da plataforma desenvolvida e, así mesmo, do Portal de Transparencia do concello, de modo que este último poida cumprir coas obrigas que lle impón a LT. 

 e) O uso responsable da denominación, escudos institucionais, logos e demais elementos que constitúan a identidade e imaxe institucional do concello, así como a súa utilización exclusiva para a configuración, adaptación e personalización e implantación do Portal de Transparencia para o Concello.

 f) A impartición de formación ao persoal do Concello involucrado no Proxecto “Portal de Transparencia”, nos termos que en opinión da Deputación de Lugo resulten adecuados para posibilitar a correcta utilización do Portal. 

 g) A realización de actuacións de control e seguimento das ferramentas informáticas soporte do Portal (Hardware e Software), para previr e corrixir eventuais incidencias de carácter técnico. 

 h) A resolución das consultas técnicas e xurídicas que sexan efectuadas polo concello sobre o funcionamento das ferramentas tecnolóxicas requiridas para o funcionamento do Portal de Transparencia, sobre o cumprimento da LT e resto de normativa aplicable, sobre as mellores prácticas en materia de transparencia e, en xeral, sobre as dúbidas ou incidencias que poidan xurdir en relación co cumprimento da lexislación. 

 i) No seu caso, e de acordo co establecido pola Federación Española de Municipios e Provincias (FEMP), estudará a posibilidade de facilitar ao concello o modelo de Ordenanza en materia de Transparencia e Bo Goberno, para iniciar o proceso interno de adaptación ás obrigas contidas na lei 19/2013, de 9 de decembro.

 j) O cumprimento da normativa en materia de protección de datos de carácter persoal, de conformidade co establecido no Título IV do presente convenio. 

 k) O cumprimento da normativa vixente aplicable aos proxectos financiados polo Fondo Europeo de Desenvolvemento Rexional. 

 OITAVA.- DEREITOS E OBRIGAS DO CONCELLO.

 2. O concello asume as seguintes obrigas:

 a) Permitir o acceso ás instalacións do concello do persoal da Deputación ou dos profesionais autorizados pola mesma, a efectos de configurar os equipos informáticos e os sistemas de comunicación necesarios para o funcionamento do “Portal de Transparencia” así como a instalación dos programas e ferramentas informáticas requiridas a tales efectos. 

 b) Publicar no “Portal de Transparencia”, de forma clara e comprensible, a información e os indicadores mínimos establecidos na plataforma, así como proceder a súa actualización e ampliación, nos termos que poidan establecerse polos Órganos de Seguimento do Convenio. 

 c) Asegurarse da veracidade, integridade e autenticidade da documentación e da idoneidade xurídica dos datos a publicar na Plataforma. 

 d) Garantir a xestión adecuada das solicitudes de información dos cidadáns, segundo as normas previstas na LT, a LAECSP e a LRJAP e PAC. 

 e) Poñer en coñecemento da Deputación calquera feito ou circunstancia relacionada co funcionamento do “Portal de Transparencia” susceptible de constituír unha incidencia, no prazo máximo de vinte e catro (24) horas dende a súa produción ou dende o momento de ter coñecemento dos mesmos. Dita notificación deberá realizarse a través da propia plataforma, nos termos que sexan tecnicamente definidos pola Deputación. 

 f) Dotar ao persoal necesario para levar a cabo a introdución nos sistemas dos datos a ser publicados. A tales efectos, encomendará as funcións ou competencias correspondentes a un Comité de Transparencia municipal, ao Secretario Xeral do Concello ou á persoa pertencente á Corporación Local en quen o mesmo delegue.

 g) Exercer as competencias que ten atribuídas e derivadas da LRJAP e PAC, a LAECSP e a LRBRL, sendo da súa responsabilidade ditar cantos actos ou resolucións sexan necesarias para ofrecer cobertura xurídica aos actos que, en execución do presente convenio e da LT, sexa necesario adoptar. 

 h) No seu caso, aprobar unha Ordenanza local en materia de Transparencia e Bo Goberno que ofreza cobertura ao Portal de Transparencia e que habilite o seu emprego como nova canle de comunicación e atención cidadá, así como calquera outras Ordenanzas que poidan ser necesarias para exercer as súas competencias en materia de administración electrónica, transparencia e atención aos cidadáns. 

 i) O cumprimento da normativa en materia de protección de datos de carácter persoal, de conformidade co establecido no Título IV do presente convenio. 

 j) Garantir o cumprimento da normativa vixente aplicable aos proxectos financiados polo Fondo Europeo de Desenvolvemento Rexional.

 NOVENA.- RESPONSABILIDADES DAS PARTES. 

 1. As actuacións e labor de asistencia técnica a prestar pola Deputación quedarán limitadas ás expresamente previstas no presente convenio. En todo caso, mediante addenda, as Partes poderán acordar a incorporación de accións adicionais, complementarias ás que foron previstas. Así mesmo, en virtude de acordo expreso e sempre que se cumpran as regras establecidas, a Deputación poderá incorporar novas funcionalidades e/ou módulos á plataforma que serve de soporte tecnolóxico ao “Portal de Transparencia”. 

 2. En virtude da sinatura do presente convenio, cada Parte asumirá as responsabilidades que poidan derivarse do desenvolvemento das actuacións que corresponden a cada unha delas en virtude do pactado no presente acordo, asumindo seguir as regras específicas establecidas nos apartados seguintes desta cláusula. 

 3. De acordo co previsto na LT, o Concello está incluído no ámbito subxectivo de aplicación da citada norma e, en consecuencia, ao mesmo corresponderá a responsabilidade en relación con: 

 i) O cumprimento das obrigas en tempo e forma que, en materia de publicidade activa de determinada información e/ou de acceso á mesma, a LT impón.

 ii) Cumprir os principios que deben rexer a actuación dos Cargos Públicos.

 iii) Facer efectivo o dereito de acceso á información pública recoñecido aos cidadáns pola LT. 

 4. A Deputación será responsable do correcto funcionamento do “Portal de Transparencia”, así como dos programas informáticos e sistemas de comunicación implantados no marco do Proxecto, nos termos  previstos no presente convenio. A Deputación non será responsable dos fallos de funcionamento do “Portal de Transparencia” consecuencia de defectos no hardware e/ou software nos que se basea a Plataforma, na medida en que estes sexan creados e/ou subministrados por terceiros. 

 5. A Deputación de Lugo non será responsable en relación coa introdución nos equipos e software do Concello, como consecuencia da utilización da plataforma aloxada nos servidores da Deputación e a súa posta a disposición do Concello para o cumprimento das obrigas en materia de transparencia, sempre que deriven de programas de ordenador ou materiais alleos que conteñan unha secuencia de instrucións ou indicacións susceptibles de ocasionar efectos nocivos ao sistema informático dos concellos (incluídos, a título meramente enunciativo, "virus informáticos", "cabalos de Troia", erros en funcionalidade e operatividade ("bugs"), "bombas de tempo", "cancelbots", etc).

 6. O Concello será responsable da integridade, veracidade e actualización de toda a información e os indicadores relativos á súa Administración que sexan publicados no “Portal de Transparencia”. Será responsable tamén da publicación da información e os indicadores no tempo e prazo determinado no presente convenio e/ou polos Órganos de Seguimento, de conformidade co disposto no Título II.

 7. Igualmente, en canto titular e responsable de dotar de contidos ao “Portal de Transparencia” do Municipio, así como da decisión sobre a información a publicar para cumprir coa LT, a responsabilidade que se derive pola inadecuación ou insuficiencia da información publicada, o atraso na súa publicación ou polo tratamento das peticións de información dos cidadáns recibidas, recaerá en exclusiva no Concello. Exceptúanse desta regra os casos en que o atraso ou a publicación incorrecta sexan debidos a causas técnicas directamente imputables ao persoal da Deputación por derivar do mal funcionamento da Plataforma e/ou o seu mantemento incorrecto. 

TITULO TERCEIRO

SEGUIMENTO. ÓRGANOS DE TRANSPARENCIA.

 DÉCIMA.- ÓRGANOS DE TRANSPARENCIA.

 1. Para o seguimento do proxecto “Goberno Intelixente”, garantir a correcta xestión e/ou funcionamento do “Portal de Transparencia” e asegurar unha adecuada coordinación no desenvolvemento e execución do presente convenio, constituirase o seguinte órgano:

 a) Comisión Provincial de Transparencia.

 2. O funcionamento do citado órgano adecuarase ao establecido no presente convenio. En todo o non previsto resultarán de aplicación as disposicións da LRJAP e PAC sobre órganos colexiados. 

Sección primeira.- Comisión Provincial de Transparencia.

DÉCIMO PRIMEIRA.- COMISIÓN PROVINCIAL DE TRANSPARENCIA.

 1. A Comisión Provincial de Transparencia estará composta por un número de cinco membros que representarán á Deputación de Lugo e aos concellos adheridos ao Portal de Transparencia. Tales membros serán elixidos nos seguintes termos: 

 a) Tres membros seleccionados pola Deputación Provincial de Lugo de entre as persoas pertencentes á mesma ou que estean ao seu servizo, un dos cales será o Deputado da “Área de Innovación e Tics, Participación Cidadá e Transparencia” ou equivalente, no seu caso, quen ostentará a Presidencia da Comisión.

 b) Dous membros a ser elixidos polos concellos adheridos ao Portal. Un deles será elixido de entre os concellos de máis de 10.000 habitantes e outro entre os concellos de menos de 10.000 habitantes. Designarase un número máximo de dous suplentes para os casos de vacante ou ausencia dos membros, que serán convocados ás reunións da Comisión Provincial de Transparencia nos supostos de ausencia anteriormente citados.

 2. A renovación dos membros da Comisión terá lugar cada catro anos. 

 3. A Comisión poderá aprobar para o seu funcionamento as normas de funcionamento que estime máis adecuadas para o correcto desempeño das súas funcións. 

 DÉCIMO SEGUNDA.- FUNCIÓNS. 

 1. Corresponden á Comisión Provincial de Transparencia as seguintes funcións:

 a) Coordinar o impulso da transparencia en todos os concellos adheridos ao Proxecto “Goberno Intelixente”.

 b) Velar polo correcto cumprimento do presente convenio e formular directrices a tales efectos. 

 c) Definir e actualizar os conceptos da información e os indicadores a ser publicados no “Portal de Transparencia” así como, no seu caso, formular recomendacións sobre o nivel de agregación ou individualización dos mesmos. 

 d) Determinar o prazo que teñen os concellos para publicar a información e os indicadores, así como os prazos para o seu actualización.

 e) Realizar tarefas de seguimento e avaliación do grao de cumprimento do convenio polos concellos adheridos ao mesmo.

 f) Determinar as actuacións necesarias para potenciar a transparencia dos concellos adheridos, así como o cumprimento dos seus respectivos Convenios de Colaboración.

 g) Impulsar a realización de cantas actuacións sexan necesarias para o correcto desenvolvemento e execución do previsto no presente convenio.

 h) Mediar na resolución de controversias que poidan xurdir na interpretación e execución do presente convenio. 

 i) Velar polo cumprimento do indicado na Lei de Transparencia, podendo para iso dilixenciar nun servizo en concreto a execución daquelas accións que considere oportunas para asegurar tanto o cumprimento do dereito de acceso á información como a obrigación de publicidade activa.

 2. Para o desenvolvemento das súas funcións, a Comisión Provincial de Transparencia poderá crear comités ou grupos de traballo, formados por técnicos das Administracións e institucións implicadas, enfocados á resolución dos problemas de natureza técnica que se deriven da implantación e desenvolvemento do “Portal de Transparencia”. 

 DÉCIMO TERCEIRA.- PRESIDENCIA. 

 1. A Comisión Provincial de Transparencia está presidida por un Presidente, que será o Deputado da “Área de Innovación e Tics, Participación Cidadá e Transparencia” ou equivalente, no seu caso. 

 2. A presidencia renovarase á vez que proceda a renovación da Comisión.

 3. En caso de vacante, enfermidade ou outra causa de ausencia legal, o Presidente será substituído polo membro da Comisión que este designe.
 DÉCIMO CUARTA.- FUNCIÓNS DO PRESIDENTE. 

 1. Corresponderá ao Presidente da Comisión Provincial de Transparencia o desempeño das seguintes funcións:

 a) Acordar a convocatoria das reunións ordinarias e extraordinarias e a fixación da orde do día, á vista das solicitudes formuladas polos concellos e dos membros do Comité de Transparencia Provincial. 

 b) Presidir as reunións, moderar o desenvolvemento dos debates e suspendelos por causas xustificadas.

 c) Aprobar as actas da Comisión Provincial de Transparencia.

 DÉCIMO QUINTA.- SECRETARÍA. 

 1. Existirá un Secretario na Comisión Provincial de Transparencia. O Secretario será designado polo Presidente e exercerá as súas funcións sen voz nin voto cando o cargo recaia nunha persoa que non ostente a condición de membro da Comisión.

 2. En caso de vacante, enfermidade ou outra causa legal de ausencia, o Secretario será substituído polo membro do Comité que determine o Presidente.

DÉCIMO SEXTA.- FUNCIÓNS. 

 1. Corresponderán ao Secretario da Comisión Provincial de Transparencia as seguintes funcións:

 a) Efectuar a convocatoria das reunións do órgano por orde do seu Presidente, así como as comunicacións da citada convocatoria aos membros da Comisión, acompañada da orde do día. A convocatoria será remitida cunha antelación mínima de 3 días hábiles da celebración da reunión aos enderezos de correo electrónico dos membros da Comisión. 

 b) Efectuar a citación aos suplentes por orde de nomeamento no caso de que por ausencia, enfermidade ou outra causa legal algúns membros non poidan asistir á reunión convocada. A convocatoria aos suplentes deberá efectuarse no prazo máximo de 24 horas desde que se recibise a comunicación de ausencia do membro da Comisión.

 c) Comunicar por medios electrónicos a todos os Secretarios Xerais dos concellos adheridos ao Portal de Transparencia a celebración das distintas reunións da Comisión de Transparencia Provincial, acompañándoa da Orde do día. 

 d) Poñer a disposición dos membros da Comisión e dos concellos adheridos ao Portal de Transparencia e da Deputación a información sobre os temas que figuren na orde día das reunións cunha antelación mínima de 3 días hábiles antes da celebración da reunión.

 e) Recibir as distintas comunicacións que sexan formuladas polos concellos adheridos ao Portal de Transparencia así como dos membros da Comisión, para darlles a tramitación que corresponda con arranxo ao seu contido.

 f) Elaborar as actas das reunións da Comisión Provincial de Transparencia. 
 DÉCIMO SÉTIMA.- FUNCIÓNS DOS MEMBROS DA COMISIÓN.

 1. Corresponderán aos membros do Comité as seguintes facultades:

 a) Participar nos debates das reunións da Comisión.

 b) Exercer o seu dereito ao voto e formular o seu voto particular, así como expresar o sentido do seu voto e os motivos que o xustifican.

 c) Formular rogos e preguntas.

 d) Obter a información precisa para cumprir as funcións asignadas.

 e) En caso de vacante, enfermidade ou outra causa legal de ausencia, comunicar ao Secretario a imposibilidade de acudir á reunión da Comisión Provincial de Transparencia. 
 DÉCIMO OITAVA.- RÉXIME DE REUNIÓNS. 

 1. A Comisión Provincial de Transparencia reunirase, con carácter ordinario, dúas veces ao ano e, con carácter extraordinario, cando así o requira a maioría de membros da Comisión ou así o decida o Presidente.

 2. As reunións extraordinarias serán convocadas polo Secretario, por orde do Presidente, no prazo de cinco días hábiles desde que se requira polo número de membros da Comisión indicado no apartado anterior.

Sección segunda.- Responsable de Transparencia Municipal.

DÉCIMO NOVENA.- RESPONSABLE DE TRANSPARENCIA MUNICIPAL.

 1. En virtude do presente convenio, o concello comprométese a nomear a un Responsable de Transparencia Municipal, ao que corresponderán as funcións previstas na cláusula 20ª. En todo caso, o Concello poderá acordar que as funcións que se detallan a continuación sexan asumidas polo Secretario Xeral do Concello ou a Unidade municipal que estime convinte.

 VIXÉSIMA.- FUNCIÓNS.

 1. Corresponderá ao Responsable de Transparencia Municipal, as seguintes funcións: 

 a) Decidir sobre a información e/ou datos a incluír no “Portal de Transparencia” para o adecuado cumprimento das obrigas impostas pola LT e/ou derivadas do presente Convenio e ordenar a súa inclusión na plataforma. 

 b) Responder de calquera actuación que puidese suscitarse referida á información/datos que sexan obxecto de publicación na Plataforma.

 c) Actualizar os datos e información publicada na plataforma, respondendo de calquera actuación que teña a súa orixe na falta de actualización da mesma. 

 d) Asegurar que a información e os datos para cumprimentar os datos e/ou indicadores de transparencia respectivos se publiquen en forma e prazo.

 e) Asegurar a veracidade da información publicada. 

 f) Asegurar a xestión adecuada das solicitudes de información dos cidadáns.

 g) Comunicar á Deputación de Lugo as incidencias que se detecten no funcionamento dos programas informáticos e os sistemas de comunicación implantados pola Deputación no marco do Portal de Transparencia, no prazo máximo de 24 horas desde que se producir a incidencia ou desde que fose detectada.

 h) Propoñer a incorporación na Plataforma de información adicional para mellorar o cumprimento da LT ou a atención das peticións de información a recibir.

 i) O resto de funcións, cometidos e obrigas que se detallan no presente convenio. 

TÍTULO CUARTO

PROTECCIÓN DE DATOS E DIFUSIÓN.

VIXÉSIMO PRIMEIRA.- PROTECCIÓN DE DATOS DE CARÁCTER PERSOAL.

 1. De conformidade co artigo 12 da Lei Orgánica 15/1999, de 13 de decembro, de Protección de Datos de Carácter Persoa, o Concello é o titular dos datos que se publiquen no Portal de Transparencia. 

 2. De acordo co artigo 12 da citada lei, o acceso do persoal da Deputación ou do persoal autorizado pola mesma aos datos do Concello para a xestión técnica do portal non se considera comunicación de datos. No seu caso, e de acceder a datos de carácter persoal durante a execución das actuacións previstas no presente convenio, as tarefas que realizará a Deputación de Lugo respecto dos datos incorporados aos ficheiros titularidade do Concello serán simplemente de tratamento e, polo tanto, poderá adquirir a condición de encargada do tratamento dos datos nos termos e cos dereitos e obrigacións que a LOPD e a súa normativa de desenvolvemento impoñen.

 3. O titular dos datos a publicar na Plataforma será, en todo caso, o Concello e polo tanto corresponderalle garantir o cumprimento do disposto pola LOPD, normativa de desenvolvemento ou aquela que a substitúa, sendo o responsable de calquera infracción que se puidese cometer en relación co uso dos mesmos, salvo que tal infracción sexa directamente imputable a unha actuación indebida da Deputación. 

 4. Polo que respecta ao acceso da Deputación de Lugo aos datos de carácter persoal do Concello, a Deputación comprométese a:

 a) Tratar os datos de carácter persoal propiedade do Concello só para a implantación e desenvolvemento do Portal de Transparencia e, polo tanto, a non aplicalos ou utilizalos con outra finalidade. 

 b) Non comunicar a outras persoas ou entidades os datos do Concello aos que acceda, salvo excepcións legais ou por mandato do Concello.

 c) Garantir que o persoal da Deputación ou o persoal autorizado pola mesma, que teña acceso aos datos de carácter persoal, garde segredo profesional respecto dos mesmos, aínda logo de finalizar a súa relación coa Deputación.

 d) Trala resolución do presente convenio ou cando así o indique o Concello, a Deputación de Lugo responsabilizarase da destrución dos datos de carácter persoal aos que tivese acceso, en calquera soporte, así como de calquera documento en que conste algún dato de carácter persoal obxecto do tratamento, ou da devolución dos mesmos ao Concello.

 e) A Deputación comprométese a implantar as medidas de seguridade de índole técnica e organizativa necesarias que garantan a seguridade dos datos de carácter persoal aos que teña acceso en virtude do Portal de Transparencia, a evitar a súa alteración, perda, tratamento ou acceso non autorizada, así como á adopción de calquera outra medida de seguridade definidas pola Lei Orgánica 15/1999 e o Real Decreto 1720/2007, de 21 de decembro, polo que se aproba o Regulamento de desenvolvemento da Lei Orgánica 15/1999, de 13 de decembro. 

 O nivel de seguridade aplicable será o que se corresponda coa natureza dos datos tratados, de conformidade co establecido en devandito Real Decreto. A Deputación de Lugo deberá dispoñer dun Documento de Seguridade no que se recollan as medidas legais e cumprilo. 

 f) A Deputación de Lugo observará e cumprirá en todo momento, e en relación aos datos de carácter persoal aos que teña acceso en virtude do Portal de Transparencia, as disposicións da normativa sobre protección de datos de carácter persoal.

 5. En cumprimento do disposto na Lei Orgánica 15/1999, de Protección de Datos de Carácter Persoal, a Deputación de Lugo informa ao Concello que os datos persoais dos signatarios, así como aqueles outros datos de terceiros -por exemplo, os seus empregados- que as Partes proporcionen dentro do marco do desenvolvemento do proxecto previsto no presente convenio serán incorporados a un ficheiro automatizado titularidade da Deputación.

Mediante a sinatura do presente convenio infórmase da posibilidade de exercitar os dereitos de acceso, rectificación, cancelación e oposición (ARCO), mediante petición escrita dirixida á Deputación de Lugo, conforme aos seguintes datos de contacto: 

 6. En caso de ter que facilitar calquera dato persoal a terceiros, a Deputación comprométese a comunicar previamente aos titulares de devanditos datos a presente cláusula, informándolle de todos os aspectos recollidos na mesma, en especial a existencia do ficheiro, a cesión producida, as finalidades do tratamento e a posibilidade de exercicio de dereitos directamente fronte á Deputación na dirección recollida no parágrafo anterior. 

 VIXÉSIMO SEGUNDA.- CONFIDENCIALIDADE.

 1. As Partes comprométense a tratar de forma confidencial calquera datos e/ou información aos que teñan acceso como consecuencia da execución do presente convenio e, moi especialmente en relación cos aspectos relacionados coa Plataforma e a información que sirva de soporte aos datos publicados na mesma, salvo que eses datos e/ou informacións sexan de coñecemento público.

 2. As disposicións desta cláusula continuarán vixentes durante un período de cinco anos logo da resolución do Convenio e, en todo caso, estenderanse ao persoal ao servizo das Administracións asinantes.

 VIXÉSIMO TERCEIRA.- DIFUSIÓN.

 1. O financiamento europeo que propiciou a creación do Portal de Transparencia implica que en todas as accións contempladas neste Convenio e, así mesmo, na difusión ou promoción do mesmo farase mención expresa da colaboración de Deputación, o Concello e o Fondo Europeo de Desenvolvemento Rexional, figurando de forma destacada o nome e logo das dúas entidades e do Fondo Europeo de Desenvolvemento Rexional nos elementos de promoción e difusión (insercións en prensa, folletos, comunicacións, etc.) e en canta documentación se xere. 

 2. De conformidade coa normativa comunitaria, cada unha das accións e actividades que sexan desenvolvidas contará cunha adecuada difusión aos seus destinatarios potenciais, tanto en medios de comunicación como en canles máis restrinxidas. 

 3. Neste contexto, o concello autoriza á Deputación e esta ao concello ao uso das siglas, logos e demais elementos que constitúen a súa identidade institucional aos sós efectos da personalización da Plataforma e a súa difusión.

TITULO QUINTO

VIXENCIA E RESOLUCIÓN DO CONVENIO.

 VIXÉSIMO CUARTA.- VIXENCIA E GRATUIDADE.

1. O presente convenio ten unha duración de cinco anos computados desde a data da súa sinatura e será prorrogable ao seu termo por acordo expreso e escrito de ambas Partes.

 VIXÉSIMO QUINTA.- CAUSAS DE RESOLUCIÓN.

 1. Serán causa de resolución do presente convenio:

 a) Imposibilidade sobrevida para o seu cumprimento non imputable a ningunha das partes.

 b) Mutuo acordo entre as Partes.

 c) Comunicación de calquera das partes da súa vontade de deixar sen efecto o Convenio asinado, cun prazo de preaviso de seis meses. 

 d) O incumprimento das obrigas por calquera das Partes. 

 2. Para calquera suposto de resolución anticipación, as Partes comprométense a finalizar as actividades en curso. 

TÍTULO SEXTO

OUTRAS CLÁUSULAS.

 VIXÉSIMO SEXTA.- RESOLUCIÓN DE CONTROVERSIAS.

 1. A Deputación e o Concello comprométense a resolver de mutuo acordo calquera controversia que puidese xurdir na interpretación e execución do presente Convenio.

 2. De non ser posible alcanzar un acordo respecto diso, transcorrido un prazo mínimo de sete días, a controversia poderá someterse por calquera das Partes á revisión e decisión da Comisión Provincial de Transparencia, quen deberá resolver a cuestión por maioría dos seus membros. A resolución da Comisión Provincial de Transparencia non terá carácter vinculante. 

 3. En caso de conflito e non terse alcanzado un acordo, as Partes poderán acudir á Xurisdición Contencioso- Administrativa. 

 VIXÉSIMO SÉPTIMA.-NOTIFICACIÓNS. 

 1. Todas as notificacións, solicitudes, peticións ou calquera outra comunicación entre a Deputación de Lugo e o concello en relación con este convenio debe ser realizada por correo electrónico. Para ese efecto, tanto a Deputación como o Concello identificarán a unha persoa de contacto, así como un número de teléfono, fax e enderezo de correo electrónico hábiles para canalizar a comunicación entre ambas institucións.

 2. Sen prexuízo do disposto no apartado anterior, a Deputación de Lugo poderá designar unha canle específica, con interlocutores distintos aos anteriores, para resolver as consultas de índole técnica e xurídica que se susciten polos concellos na aplicación do convenio, a observancia da LT e, en xeral, o cumprimento da normativa aplicable en materia de transparencia das Administracións Públicas. 

E, en proba de conformidade con canto antecede, asínase o presente acordo por duplicado exemplar e a un só efecto, no lugar e data arriba indicados

 O Alcalde do Concello de _________                    O Presidente da Deputación Provincial de Lugo

 Asdo: ................................................                        Asdo: D. ...................................................
LISTADO DE ANEXOS TÉCNICOS.

 Anexo I.- Características básicas do Proxecto “Goberno Intelixente”. 

 Anexo II.- Características e funcionalidades básicas do “Portal de Transparencia”.

 Anexo III.- Nomeamento Responsable de Transparencia

